
2015 жылғы қабылданған мемлекеттік қызметшілердің Әдеп кодексі жалпы ережелер, 
мемлекеттік қызметшілердің қызметтік әдебінің стандарттары, қызметтік әдепті бұзудың 
профилактикасы бойынша үйлестіру, қызметтік әдепті бұзғаны үшін жауаптылық деп аталған 
бес тараудан тұрады. Бөлімдердің әр қайсысы, мемлекеттік қызметшілердің моральдық 
бет-бейнесі мен этикасына айрықша көңіл бөлінген. Осы қағидаттарға сәйкес мемлекеттік 
қызметшілер жұмыстан бос уақыттарында да бұл ережелерді басшылыққа алуы тиіс. Барынша 
ізетті, ұстамды, сабырлы болып, лауазымдық артышылықтарын қарақан басының қамы үшін 
пайдаланбаса, ел-жұрт алдындағы құрмет-беделі өсе түсері сөзсіз. 

Әдеп жөніндегі уәкіл лауазымының мәні айрықша, оның негізгі функциялары мемлекеттік 
қызметшілерге Қазақстан Республикасының мемлекеттік қызметшілерге Қазақстан 
Республикасының мемлекеттік қызмет, сыбайлас жемқорлыққа қарсы және Әдеп кодексінің 
талаптарын сақтау бойынша алдын алу шараларын ұйымдастыру, өзі жұмыс істейтін 
мемлекеттік орган басшылығының тапсырмасы аясында мемлекеттік қызметшілердің 
қызметтік әдеп нормаларын бұзу фактілерін болдырмау.

Кодекс халықтың мемлекеттік органдарға сенімін нығайтуға, мемлекеттік қызметте өзара 
қарым-қатынастың жоғары мәдениетін қалыптастыруға және мемлекеттік қызметшілердің 

әдепсіз мінез-құлық жағдайларының алдын алуға бағытталған.   
Қазақстан Республикасы Мемлекеттік қызметшілерінің Әдеп кодексінің 1-тармағына 

сәйкес мемлекеттік қызмет атқару қоғам мен мемлекет тарапынан ерекше сенім білдіру 
болып табылады және мемлекеттік қызметшілердің моральдық-әдептілік бейнесіне жоғары 
талаптар қояды.

Бұдан басқа, Әдеп кодексінің нормаларына сәйкес мемлекеттік қызметшілер қарапайым 
болуға, жалпы қабылданған моральдық-әдептілік нормаларын сақтауға, өзінің іс-әрекетімен 
және мінез-құлқымен қоғам тарапынан айтылатын сынға себепкер болмауға тиіс.

Қазақстан Республикасы Мемлекеттік қызметшілерінің Әдеп кодексі Қазақстан 
Республикасының Конституциясына, 2015 жылғы 23 қарашадағы "Қазақстан Республикасының 
мемлекеттік қызметі туралы", 2015 жылғы 18 қарашадағы "Сыбайлас жемқорлыққа қарсы іс-
қимыл туралы"  Қазақстан Республикасының заңдарына, жалпы қабылданған моральдық-
әдептілік нормаларына сәйкес мемлекеттік қызметшілердің моральдық-әдептілік бейнесіне 
қойылатын жалпы қабылданған талаптарды, сондай-ақ олардың мінез-құлқының негізгі 
стандарттарын белгілейді.

«ӘДЕП КОДЕКСІН САҚТАУ – ӘР МЕМЛЕКЕТТІК ҚЫЗМЕТШІНІҢ МІНДЕТІ»

А. Темірбекова
Тайынша аудандық сотының әкімшісінің басшысы.

Облыс әкімі Ғауез Нұрмұхамбетов Астана қаласында 
Орталық коммуникациялар қызметінде өткен баспасөз 
мәслихатында өңірдің 10 айдағы даму қорытындыларын 
баяндап, БАҚ өкілдерінің сұрақтарына жауап берді. “Біздің 
жұмысымыз Мемлекет басшысының тапсырмаларын 
мүлтіксіз орындай отырып, барлық күш-жігеріміз облыс 
экономикасының даму қарқынын қамтамасыз етуге және 
халықтың өмір сүру сапасын жақсартуға бағытталған”, – 
дей келіп, Ғауез Торсанұлы экономиканың негізгі салаларына 
және шешімін   табуы тиіс өзекті мәселелерге тоқталды.   

Ауыл шаруашылығында ғана төмендеу көрсеткіші 
байқалып, нақты көлем 84,9 пайызды құрады. Қалған 

салаларда өсім сақталған, атап айтқанда, өнеркәсіпте – 113 , 
құрылыста – 122, тұрғын үйлерді пайдалануға беруде – 112, 
инвестиция тартуда 120,3 пайызға жуық. Қазіргі қарқынға 
қарағанда, жыл қорытындысы бойынша өнеркәсіпте – 
105, құрылыста – 102, инвестиция құюда – 105, тұрғын 
үйді пайдалануға беруде 102 пайыз өсім болады деген 
болжам бар. 10400 тұрақты жұмыс орны құрылды. Биыл 
облыс бюджеті 420 млрд. теңгеден  499 млрд. теңгеге дейін 
ұлғайтылды. Былтырғы жылмен салыстырғанда кірістер 27,6 
пайызға өскен. (2022 ж. – 87 млрд. теңге, 2023 ж. – 111 млрд. 
теңге). Қаржының негізгі көлемі әлеуметтік нысандарды 
салуға, жолдарды жөндеуге, инженерлік инфрақұрылымды 
дамытуға және сумен жабдықтауға бағытталды. Бір атап 
өтерлігі, жергілікті өзін-өзі басқару дербес бюджетке 
көшкендіктен, ауылдардың қаржылық және экономикалық 
мүмкіндіктері кеңейді. Бюджеттің 4-ші деңгейін енгізу 
қаржыны тиімді жоспарлауға және мақсатты пайдалануға 
мүмкіндік берді. Осылайша адамдардың өмір сүру жағдайы 
жақсара түсті. 2023 жылға арналған 4-ші деңгейдегі бюджет 
көлемі 21 млрд.теңгеге жетіп, салық түсімдерінің көлемі 2 
есеге көбейді. Баяндамашы қиындықтарға қарамастан ауыл 
шаруашылығы бойынша тұрақты даму деңгейі сақталып 
қалғанын сөз етті. 10 айдағы жалпы өнім көлемі – 775 млрд.
теңге. Егін жинау науқаны қолайсыз ауа райына тұспа-тұс келіп, 
белгілі дәрежеде астықтың сапасы мен көлеміне кері әсер 
етті. Қажетті аграрлық шаралардың жүргізілуі нәтижесінде 
гектар түсімі 11,1 центнерден айналды. Бұл – басқа өңірлер 
арасындағы ең жоғары көрсеткіш. 3,7 млн. тонна астық 
жиналды, оның 458 мың тоннасы – майлы дақылдар.    

Өңір басшысы ауыл тұрғындарына жыл бойы жұмыс 
пен табыс әкелетін мал шаруашылығы ерекше 

назарда екенін жеткізді. Он айда ет өндірісі 2 пайызға (92,2 
мың тонна), сүт өндірісі 3,4 пайызға өсті (603 мың тонна), 589 
миллион жұмыртқа өндірілді (96,6 пайыз). Облыста жылына 
647,8 мың тонна сүт өндіріледі, бұл республикалық жалпы 
көрсеткіштің 10 пайызына тең. “Мемлекет басшысы халықты 
қолжетімді және сапалы азық-түлікпен қамтамасыз етуді басты 
басымдық ретінде белгілеп берді. Біздің міндетіміз – еңбек 
өнімділігін ұлғайту және ауыл шаруашылығын жаңғырту. 
Бұған инвестиция тарту арқылы қол жеткізіп келеміз. Ауыл 
шаруашылығына ең көп инвестиция біздің облыста құйылды. 
Ет, сүт және астықты тереңдеп өңдеу, жылыжайлар салу 
жөніндегі тапсырмаларды орындауға 80 млрд. теңгеден 
асатын қаржы қарастырылып, 27 жоба жүзеге асырылуда”, 
– деді облыс әкімі.  Олардың ішінде құс фабрикалары, қой 
фермалары, көкөніс қоймасы, жылыжайлар бар. Жергілікті 
тұрғындардың құс етіне (16,5 мың тонна) және көкөніске (3 
мың тонна) қажеттілігі толық қамтамасыз етіліп, қосымша сүт 
өндірісі 45,5 мың тоннаға артпақ. “EMC-Агро” шошқа кешенін 
200 мың басқа дейін кеңейту жобасын ұсынды. Кешенде ет 
өндіру көлемі 10,5 мыңнан 20 мың тоннаға дейін көбеймек. 
Инвестиция мөлшері – 20 млрд. теңге, 180 жұмыс орны 
ашылады. Астықты тереңдетіп өңдейтін “BioOperations” 
зауыты глютен, бидай крахмалын, биоэтанол шығарады. 
Шикізатты қайта өңдеудің жылдық қуаттылығы – 237 мың 
тонна, тартылған инвестициялық қаражат 14 млрд.теңгеге 
жуық. Өңір дайын сүт өнімдерін өндіру бойынша көшбасшы 

ЭКОНОМИКАЛЫҚ  ӨСІМ  ТҰРАҚТЫ

саналады, яғни республикадағы сүт өндірісінің 23 пайызы 
тиесілі.  “Солтүстік” әлеуметтік-кәсіпкерлік корпорациясы 
арқылы берілетін несиенің көмегімен қанатқақты жобалар 
кең қолдау тауып келеді. Қазіргі таңда 12 мың басқа арналған 
13 сүт фермасы салынуда. Оның алтауы жыл соңына дейін 
пайдалануға берілмек. 

Өңдеу өнеркәсібінің үлесі 80 пайыздан асады. 2026 
жылға дейін 6 мыңға жуық жұмыс орны құрылады. Бұл 

мақсат үшін 469 млрд.теңгенің 39 инвестициялық жобалар 
пулы іске асырылуда. Биыл 56 млрд. теңгенің 15 жобасы 
іске қосылып, 1 мыңнан астам адам жұмысқа орналасады. 
Басты мақсат – құрылыс материалдарында, өнеркәсіп 
өнімдерінде импортқа тәуелділікті төмендету, сондай-ақ 
ауыл шаруашылығы техникаларының ішкі нарығын дамыту. 
Монтаждау және құрылыс жұмыстары жүргізіліп жатқан 
“МаслоДел” компаниясының май экстракциялық зауытына 
23 млрд. теңге инвестиция құйылған. Қазақстан мен Орталық 
Азия аумағында баламасы жоқ кәсіпорын жылына 370 мың 
тоннаға дейін майлы дақылдарды қайта өңдей алады. 120 
мың тонна дайын өнім шетелдерге экспортталады. Немістің 
“Рейманн” компаниясы ауыл шаруашылығы тіркемелерін 
шығармақ. Облыс әкімі бірқатар түйінді проблемаларды 
да ортаға салды. Солардың бірі – машина-трактор паркінің 
тозуы. Жыл сайын барлық техникалардың шамамен 5 пайызы 
жаңартылады.  

Ресейдің “Қазкран” зауыты жобаны іске асыруға кірісті. 
Түрік инвесторы ағашты тереңдеп өңдейтін зауыттың 

құрылысын аяқтауға жақын. Келесі жылы “Нанпром” 
компаниясы кондитерлік өнімдерді өндіру жөніндегі жобаны 
қолға алмақ. Жылдық қуаттылығы 15 мың тоннаны құрамақ. 
Жыл аяғына дейін өнеркәсіптің жалпы көлемі 519 млрд. 
теңгеден 595 млрд. теңгеге дейін өседі. Биыл 300 мың шаршы 
метр тұрғын үй, оның ішінде 24 көппәтерлі үйді іске қосу 
белгіленген. Олардың 8-і – бюджеттік, 16-сы – коммерциялық. 
Нәтижесінде 5 мыңнан астам адамның тұрғын үй жағдайы 
жақсарады. Келесі жылы 26 үй салынады. Алда ұзындығы 8416 
шақырым болатын жолдардың жағдайын жақсарту міндеті 
тұр. Екі жыл ішінде 2 мың шақырымнан астам жол жөнделіп, 
бұл салаға бағытталған қаржы 39,4 млрд. теңгеге дейін 
жетті. Биыл 770 шақырым жол қалпына келтірілді. 38 ауылда 
жалпы ұзындығы 64 шақырым жол жөнделді. 47 көшеге 

жөндеу жұмыстары жүргізілді. Халықтың өмір сүру сапасын 
сипаттайтын негізгі факторлардың бірі елді мекендерді 
коммуналдық инфрақұрылыммен, оның ішінде сумен 
қамтамасыз ету болып табылады. Биыл сумен жабдықтауды 
қаржыландыру 1,9 есеге көбейді. Облыста ауыл халқының 
85 пайызы таза ауызсуды тұтынады. 149 ауыл кешенді блок-
модульдерге қосылған. Топтық су құбырларының ұзындығы 3 
мың шақырымнан асады.  

Ғауез Торсанұлы тұрғын үй-коммуналдық шаруашылығы 
объектілерінің жұмыс істеу режімі тұрақты бақылауға 

алынғанын айтты. 10 қазандық пен 7 турбоагрегатты 
жөндеуге 12 млрд. теңге бағытталған. “Петропавл жылу 
желілері” ЖШС жылыту маусымына дайындық шеңберінде 
қайта жаңарту жұмыстарын жүз пайызға орындаған. 
Бюджеттің үштен бір бөлігі білім беру саласына жұмсалады. 
Өткен жылмен салыстырғанда қаржыландыру 19 пайызға 
өсті. Білім ошақтарының материалдық-техникалық базасы 4,4 
млрд. теңгеге жаңартылды Мектептер үшін 55 пәндік кабинет 
және 29 автобус сатып алынды. 48 нысанға күрделі жөндеу 
жүргізілді. Апатты деп танылған мектептердің орнына 720 
орындық 2 білім ошағы салынды. Бұдан бөлек, 120 орындық 
мектептің құрылысы басталады. Білім беру инфрақұрылымын 
қолдау қоры есебінен 50 орындық интернаты бар 300 орындық 
түзету мектебінің құрылысы жүргізілуде. Үш жыл ішінде 
“Жайлы мектеп” ұлттық жобасы аясында 2700 орындық 4 
мектеп бой көтереді. Денсаулық сақтау инфрақұрылымының 
77,5 пайызының тозғаны ескеріліп, саланы қаржыландыру 48 
пайызға көбейтілді. “Ауылдық денсаулық сақтауды жаңғырту” 
ұлттық жобасы шеңберінде 46 медициналық мекеме 
тұрғызылады. 2024 жылдың 1 тоқсанында мемлекеттік-
жекешелік әріптестік аясында көп бейінді облыстық 
аурухана құрылысын қайта бастау жоспарланған. Аудандық 
ауруханалар үшін 14 санитарлық көлік сатып алынды. 5,2 
млрд. теңгеге медициналық жабдықтар (ангиограф, рентген, 
ультрадыбыстық зертеу және т.б.) орнатылды. Бүгінде облыс 
халқының 41 пайызы спортпен айналысады, 2025 жылға 
дейін саламатты өмір салтын ұстанған тұрғындардың үлесі 
50 пайыз болады. 5 спорт кешені, 4 жабық хоккей корты 
мен жаттығу залы бар бассейн салынуда. Олимпиадалық 
резервтегі интернат-колледжі үшін жатақхана құрылысы 
аяқталуға жақын. 

Келесі жылы “Қарасай” стадионын қайта жаңғырту 
жұмыстарының екінші кезеңі басталады. Облыс орталығында 
үстел теннисі орталығы, мұз сарайы тұрғызылады “Спорт 
саласында жүргізіліп жатқан жүйелі жұмыстар өз нәтижесін 
беріп келеді. Әсіресе кәсіби спортшыларымыз жетістіктерімен 
қуантады. Олар – Алексей Луценко велоспорттан (Азия 
ойындарының чемпионы және жүлдегері), Алтынбек 
Аусағитов (қазақ күресінен әлем кубогының жеңімпазы), 
Ислам Евлоев (23 жасқа дейінгілер арасында грек-рим 
күресінен Азия чемпионы), Наталья Богданова (бокстан Азия 
ойындарының қола жүлдегері), Иван Залезняк (Параазия 
ойындарының қола жүлдегері) және тағы басқалары”, – деді 
өз сөзінде өңір басшысы. Биыл ауылдарда 752 млн. теңгеге 
6 мәдениет нысаны салынып, жаңартылуда (Мәдениет үйі, 
мұражай, клуб мәдени-сауықтыру орталығы). 13 мәдениет 
нысанын күрделі жөндеуден өткізуге 1 млрд. теңгеден астам 
қаржы бөлінді. 19-шы ғасырда салынған ескі мешіт қалпына 
келтіріліп, Ислам мәдениеті мұражайы ретінде ашылды. 

Үш жыл ішінде 160-тан астам ауыл интернетке қосылып, 
сапасы жақсартылды. 275 мың тұрғыны бар 539 

елді мекен әртүрлі озық технологияларды пайдаланады. 
“Қолжетімді интернет” ұлттық жобасы шеңберінде 2024-
2027 жылдары 304 ауылды талшықты-оптикалық байланыс 
желісіне қосу жоспарланған. Байланыс операторларымен 
бірлесіп жылдамдықты арттыру бойынша жұмыстар 
жүргізіліп, нәтижесінде 170 мектеп “Старлинк” спутниктік 
желісіне қосылатын болады.

 Өмір ЕСҚАЛИ,  “Soltustik Qazaqstan”.

Гүл ЖАМАШҚЫЗЫ, Тайынша таңы

Цифрландыру өзінің тұтынушылық мәдениеті бар 
біртұтас жаһандық виртуалды кеңістікті қалыптастыру 
тенденциясы мен ұмтылысын қалыптастырды, диалог 
иллюзиясы – рухани коммуникация, мұндай ортада 
рухани-адамгершілік құндылықтарды өзіндік түсіну пайда 
болады.  Интернет кеңістігінде мыңдаған және жүздеген 
мың форумдар, қауымдастықтар, топтар, арналар бар, олар 
белгілі бір мағынада өздерінің виртуалды кеңістіктерін 
қажет ететін цифрлық әлемдер болып табылады.  Интернет 
және әлемдік қауымдастықты цифрландырудың басқа 
құралдары өзіндік виртуалды шындықты жасайды және 
әлеуметтік-мәдени байланыстар мен коммуникациялар 
жүйесін түбегейлі өзгертеді.  Олар өздерімен бірге қазіргі 
қазақ қоғамына беймәлім, жаңа ойдан шығарылған 
құндылықтар жүйесін алып келеді, соның нәтижесінде 
дәстүрлі  құндылықтарды алмастыру орын алады, жаһандық 
әлемдік қауымдастықта желіде белсенді түрде таратылатын 
бұрын -соңды беймәлім , жалған,жаңа «ақиқаттарға» жол 
береді.  Жаһандану үдерістері қазақстандық қоғамға да 
әсер етті, жыл сайын Интернетті пайдаланушылар саны 
артып, онлайн қызметтерге, мобильді қосымшаларға, 
қашықтықтан оқытуға, блог жүргізуге,онлайн 
жұмыстарға (онлайн  ,онлайн, байланыстарға )жалпы 
жұртшылықтардың сұранысы артып  келеді,барлық 
тұрғындарға   қолжетімді болып барады. Желідегі жұмыстың 
негізгі артықшылықтарын Интернеттің артықшылықтары 
деп атауға болады .Атап айтсақ, жылдам байланыс, кең 
таралған қолжетімділік және көп тапсырма, осының 
барлығы заманауи адамға виртуалды жұмыс орнында 
немесе онлайн кеңседе үйден шықпай-ақ, яғни өзінің 
жайлылық аймағынан тыс жұмыс істеуге мүмкіндік береді. 
Дегенмен, Интернеттің барлық артықшылықтарымен және 
оның кең мүмкіндіктерімен қатар Интернетте сіз әртүрлі 
платформаларда, мысалы, YouTube, Вконтакте, WhatsApp, 
Одноклассники, Instagram, Telegram, TikTok, Facebook 
және т.б. сайттарында өз мазмұнын тарататын көптеген 
қауіпті радикалды идеологтарды немесе рекрутерлерді 
көре аласыз.  Интернеттің оңай қолжетімділігі, үлкен 
аудиторияларға шыға алуы, анонимді түрде шығу мүмкіндігі, 
қажетті ақпаратты беру жылдамдығы, мультимедиа сияқты 
мүмкіндіктері экстремистік және террористік ұйымдарға өз 
идеяларын насихаттауға, қаражат жинауға, ақпарат алмасу 
сияқты әрекеттерін онлайн жүргізуге мүмкіндік береді.
Сонымен қоса экстремистік әрекеттерді жоспарлау және 
ұйымдастыру, олардың қылмыстық әрекеттеріне қатысу 
және ұйымға жаңа мүшелерді қатарға қосуына жағдай 
жасап алады.

Олар жаңа технологиялардың көмегімен өздерінің веб-
сайттарында зорлық-зомбылық туралы айтпай-ақ, өкілдік 
ететін ұйымның мақсаттары, міндеттері және нанымдары 
туралы ақпаратты орналастыру арқылы басым көпшілікке 
өздерін қолайлы көзқараста ұстауға көмек береді.  
Діни сауаттылықтың төмендігіне байланысты мұндай 
әрекеттердің құрбандары, яғни байланыссыз жұмысқа алу 
халықтың кез келген  топтары болуы мүмкін.  Көп жағдайда 
желідегі жұмыс рухани білімі төмен және жаңа, белгісіз 
немесе «шындықты» іздеуге құштар,өзін-өзі әлі жете тани 
алмаған,білімі таяз жастарға бағытталған.

Міне, осы себепті руханият дегеніміз не?  Рухани 
құндылықтар дегеніміз не? Философиядағы құндылық – 
белгілі бір заттар мен құбылыстардың тұлғалық, әлеуметтік-
мәдени маңызының көрсеткіші.  Қоғамда қалыптасқан 
нормалар оның құндылықтар жүйесінің ең жоғары 
көрінісі (яғни, жақсы, дұрыс немесе қажет деп саналатын 
нәрсе туралы басым идеялар).  Қоғамда қалыптасқан 
құндылықтар жүйесі маңызды рөл атқарады, өйткені 
ол нормалардың мазмұнына әсер етеді.  Ал нормалар 
белгілі бір жағдайда адамдар үшін мінез-құлық ережелері 
немесе нұсқаулары болып табылады.  Қазақ халқының 
рухани құндылықтарына теңдік пен бостандықты сүю, 
мейірімділік пен өзара көмек, қонақжайлылық пен үлкенді 
сыйлау жатады.  Қазақ халқында үлкенді құрметтеу бірінші 
орында тұрған.  Қазақ қашанда аға буынмен ақылдасып, 
дана қариялардан  ақыл ,жөн сұраған.  Рухани құндылықтар 
жүйесінде отбасы мен туыстық қатынастар да маңызды 
орын алады.

Жоғарыда аталған құндылықтардың барлығы қазіргі 
заманғы шындыққа бейімделе отырып, бүгінгі күнге дейін 
сақталды.  Жерлеу дәстүрі, кедей-кепшікке, жетім-жесірге 
көмектесу, білімге құрмет, татулық пен табандылық, 
санамаланған салт-дәстүрлер мен қасиеттердің барлығы 
ислам дінінде бар.  Қазіргі Қазақстан – бірегей тарихы мен 
мәдениеті бар табысты көпұлтты мемлекет, тәуелсіздік 
алғаннан бері тұрақты саяси жүйеге, қоғамдық тұрақтылыққа, 
этносаралық және конфессияаралық қатынастардың 
үйлесімді жағдайына ие болды.  Қазақстан қазір жоғары 
халықаралық беделге ие және көптеген халықаралық 
ұйымдардың мүшесі.  Өткеннің дәстүрі мен тәжірибесі 
болмаса, оның көзқарастары мен тұжырымдамалары 
бар болашақ жоқ.  Елдің одан әрі дамуының маңызды 
шарттарының бірі – қоғамда этникалық және діни 
төзімділікті орнатуды қоса алғанда, бірқатар факторлармен 
қамтамасыз етілетін саяси тұрақтылық.  Көпмәдениеттілік, 
көпұлтты Қазақстан жағдайында мәдениетаралық диалог 
қоғамдық тұрақтылық пен азаматтық бейбітшіліктің 
іргетасы болып табылады.  Сондықтан конфессияаралық 
және ұлтаралық келісімді сақтау және дамыту маңызды 
мемлекеттік және қоғамдық міндет болып табылады.  
Қазақстан шығыс пен батыс құндылықтарын үйлесімді 
үйлестіре алар еді, өйткені мемлекеттің еуразиялық 
ұстанымы бұған мүмкіндік береді.  Атап айтқанда: жеке 
бас бостандығы мен үлкенді құрметтеуді үйлестіру, тез 
өзгеріп жатқан әлемнің технологияларына бейімделу және 
қазақ халқының этникалық коды мен құндылықтарына 
жаңғыртып, сыйластықпен өмір сүру.  Яғни, жас ұрпақ 
үлкенге құрмет көрсетіп, ақсақалдар өз кезегінде жас 
ұрпақтың өмір жолын таңдауына шек келтірмей,жағдай 
жасап отырар  еді.  Қазақстандықтар әрқашан ұлтаралық 
және конфессияаралық келісімді басты назарда ұстаған.  
Тәуелсіздік жылдарында Қазақстанда этностар мен 
конфессиялар арасындағы өзара іс-қимылдың тұрақты 
моделі қалыптасты, ол қазіргі таңда қоғамдағы саяси 
тұрақтылық пен жасампаздық пен келісім атмосферасын 
қамтамасыз етеді.

2023 жылдың 28 қарашасында Тайынша қаласының 
№4 орта мектебінде ауданның дін өкілдері, қоғам 
белсенділері, аудандық бұқаралық ақпараттық 
құралдары өкілдері, ата-аналардың қатысуымен 
радикалды діни топтар мен ұйымдарының арбауына 
түспеу жолдары жайлы айту, экстремизм мен діни 
фанатизм ойларынан қорғау тақырыбында дөңгелек 
үстел өтті.

Қоғамдық даму және ақпарат орталығының 
конфессияаралық  қарым-қатынастарды талдау және 
дамыту бөлімінің дінтанушы маманы «Қазақстандағы 
зайырлылық: заманауи көзқарас» тақырыбында 
Ахметбекова Алқадия Жайыққызы, ал қоғамдық даму 
және ақпарат орталығының конфессияаралық қарым-
қатынастарды талдау және дамыту бөлімінің дінтанушы 
маманы Бердагулова Сания Сағатқызы «Интернеттегі 
деструктивті көріністер, арбаудың виртуалды түрлері» 
тақырыбында өз ойларын ортаға салды.

Жиынға қатынасқан дін өкілдері мен қоғам 
белсенділері де осы бағытта ойларын жеткізіп, бүгінгі 
таңдағы өзекті мәселелерге тоқталды. Өкінішке қарай, 
дәстүрлі дін мен дәстүрлі емес діни ағымдардың ара-
жігін ажырата алмайтын жандар қоғамда кездесіп 
жатады.Дін – мемлекеттің негізін құраушы ең маңызды 
факторлардың бірі болғандықтан, ішкі тұрақтылықтың 
да кепілі. Еліміздегі ауызбіршілік, елжандылық, 
бейбітшілік пен тыныштық – дәстүрлі діндердің басты 
ұстанымы, ал ұлттық қауіпсіздігімізге қатер төндіретін 
жат ұғымдардан бойымызды аулақ ұстап, жастарымызды 
отансүйгіштікке, қайырымдылыққа дұрыс  тәрбиелеу- 
әрқайсымыздың міндетіміз деп түсіну қажет. Сондықтан 
мұндай кездесулерді жас буын жеткіншектер арасында 
жиі өткізіп, сол кездесулер  арқылы біз қоғамдағы жас 
ұрпақты деструктивті жалған діни ұғымдардан сақтаймыз. 
Жалпы деструктивті жалған діни ұйымдар дегеніміз – 
адам санасын бұзуға бағытталған, құқық пен бостандыққа 
қатер төндіретін, адамға зияндық келтіретін ұйымдар. 
Сондықтан,әсіресе, жастардың сондай ортаға кіріп кетуіне 
жол бермеу керек. Ерекше бір тәртіп ережелерін сақтау 
керек. Көшеде белгісіз адам сізді әңгімеге тартып, сізге 
қандай да бір кітапты тегін ұсынуы мүмкін немесе үндеу 
парақшаларын, діни журналдар ұсынуы мүмкін. Мұндай 
жағдайда бірден бас тартыңыз, яғни ерекше бір насихат 
айта бастаса ол әңгіменің сізге қажет емес екенін біліңіз. 
Олар өздерінің жалған діни ұйым құрамына жақындату 
үшін әртүрлі әңгіме- насихаттарымен сізді қызықтырады. 
Олардың айтқандарына сену немесе сенбеу – өзіңіздің 
жеке таңдауыңыз. Дегенмен, қандай да бір шешім 
қабылдамас бұрын оның салдары туралы ойланыңыз. 
Өзіңіздің ақылыңызбен, өз ойыңызбен қабылданған 
дұрыс шешім сіздің рухани саулығыңызды ғана емес, 
жалпы алғанда, бүкіл өміріңізді сақтауға кепіл болады. Өте 
сақ болуымыз керек. Байқаусызда жалған діни ұғымдар 
құрамына кіріп кетпеңіздер, әрбір адамның өз өмірінде 
еркі өзінде, сол еркіндікті дұрыс пайдаланып, жеке тұлға 
қасиеттеріміздің бұзылуына жол бермейік! 

РЕСМИ  БӨЛІМ

«ЖАҢА САНДЫҚ(ЦИФРЛЫҚ) 
ШЫНДЫҚТАҒЫ  РУХАНИ-

АДАМГЕРШІЛІК  ҚҰНДЫЛЫҚТАР»

АХМЕТБЕКОВА АЛКАДИЯ ЖАЙЫҚҚЫЗЫ,  дінтанушы.  
 «Әлеуметтік даму және ақпарат орталығы» КММ «Солтүстік Қазақстан облысы әкімдігінің ішкі саясат 

басқармасы» КММ

Міндетті әлеуметтік сақтандыру жүйесі 2005 жылдан бастап әлеуметтік тәуекелдердің 6 түрлі жағдайы басталған кезде жұмыс істейтін азаматтарды әлеуметтік қорғаудың қосымша деңгейі 
ретінде енгізілді.

Міндетті әлеуметтік сақтандыру жүйесінің қаржы ресурстары жұмыс берушілер жұмыскерлері үшін, сондай-ақ дара кәсіпкерлер мен жеке практикамен айналысатын адамдар өздері үшін 
төлейтін ең төменгі жалақының кемінде бір және жеті еселенген мөлшерінен аспайтын кірістің 3,5% мөлшерінде әлеуметтік аударымдар есебінен қалыптастырылады.

Бұл ретте әлеуметтік аударымдар міндетті зейнетақы жарналары сияқты қызметкердің жалақысынан ұсталмайды, жұмыс берушілердің қаражаты есебінен төленеді.
Міндетті әлеуметтік сақтандыру ынтымақтастық принципіне негізделген, өйткені әлеуметтік аударымдар барлық жұмыс істейтін азаматтар үшін төленеді, ал төлемдерді тек әлеуметтік 

тәуекел туындаған адамдар ғана ала алады.
Мемлекеттік әлеуметтік сақтандыру қордан (бұдан әрі – ҚОР) еңбекке қабілеттілігінен айырылу жағдайына төленетін әлеуметтік төлем (бұдан әрі – ӘТеа) мүгедектігі бойынша бюджет 

қаражаты есебінен төленетін мемлекеттік әлеуметтік жәрдемақыға қосымша тағайындалады. Төлем міндетті әлеуметтік сақтандыру жүйесіне қатысушыға медициналық-әлеуметтік сараптама 
жалпы еңбекке қабілеттілігінен айырылу дәрежесін 30%-дан 100%-ға дейін белгілеген күннен бастап оның бүкіл кезеңіне еңбек қызметін жалғастыруына қарамастан жүргізіледі. Әлеуметтік 
төлемнің мөлшері соңғы 2 жылда Қорға әлеуметтік аударымдар жүргізілген кіріске, сондай-ақ еңбекке қабілеттілігінен айырылу дәрежесінің, жүйеге қатысу өтілінің және кірісті алмастыру 
коэффициенттеріне байланысты болады. ӘТеа  Қ Ұ Қ Ы Қ – медициналық-әлеуметтік сараптама (бұдан әрі – МӘС) бөлімшесі міндетті әлеуметтік сақтандыру жүйесіне (бұдан әрі - жүйе) 
қатысушыға жалпы еңбекке қабілеттіліктен айырылу (бұдан әрі – ЖЕҚА) дәрежесін белгілеген күннен бастап туындайды. Жүгіну тәсілдері:

- проактивті түрде, ӘТеа құқығын іске асыру үшін келіп түскен смс-хабарламаға жүйеге қатысушының келісімін алу арқылы 
Немесе - МӘС бөлімшесіне, «бір терезе» қағидаты бойынша ЖЕҚА дәрежесі алғаш белгіленген кезде немесе

ЖЕҚА дәрежесін белгілеу туралы мәліметтер болған кезде
- «электрондық үкімет» веб-порталы (www.egov.kz) арқылы
немесе
- «Азаматтарға арналған үкімет» мемлекеттік корпорациясының бөлімшесіне (ХЖҚО).
Тағайындау үшін қажетті Қ Ұ Ж А Т Т А Р* :
1) жеке басты куәландыратын құжат;
2) банк шотының (20 нөмірлік) мәліметі;
3) ЖЕҚА дәрежесін белгілеу туралы мәлімет.
* Ақпараттық жүйелерден алу мүмкіндігі болған кезде құжаттарды ұсыну талап етілмейді.
М Ө Л Ш Е Р І:   ӘТеа = (ОАК - 50% ЕТЖ) х КАК х ЕҚАК х ҚӨК 
ОАК – ӘТеа құқық туындаған айдың алдындағы соңғы күнтізбелік 24 айдағы Қорға  әлеуметтік аударымдар төленген кірістердің орташа айлық мөлшері  (осы кезеңде әлеуметтік 

аударымдарда үзілістердің болу-болмауына қарамастан);
ЕТЖ – ӘТеа құқық туындаған күнге республикалық бюджет туралы заңмен белгіленген ең төменгі жалақының мөлшері (2023 ж. : ЕТЖ = 70 000 теңге);
КАК – кірісті ауыстыру коэффициенті = 0,6;
ЕҚАК – еңбекке қабілеттіліктен айырылу коэффициенті 30%-дан 100%-ға дейін белгіленген ЖЕҚА дәрежесіне сәйкес келеді;
ҚӨК - қатысу өтілінің коэффициенті:

Әлеуметтік кодексі шеңберінде жұмыс істейтін  халықтың мүдделерін қорғау

Қатысу өтілі 6-айдан кем 6 айдан 12 айға дейін 12 айдан 24 айға 
дейін

24 айдан 36 айға 
дейін 

36 айдан 48 айға 
дейін.

48 айдан 60 айға 
дейін

60 айдан 72 айға 
дейін

60 және одан көп айларда.

ҚӨК 0,1 0,7 0,75 0,85 0,9 0,95 1,0 әрбір 12 ай үшін + 0,02, бірақ 1,3-тен 
аспайды. 

А.С. ЖҮНІСОВА, Солтүстік Қазақстан облысы бойынша «Мемлекеттік әлеуметтік сақтандыру қоры» АҚ филиалының директоры.

ӘТеа міндетті зейнетақы жарналары ұсталады. Толық ақпарат:         gfss.kz;           gfss_;    @gfsskaz. Толық ақпарат:         gfss.kz;           gfss_;    @gfsskaz. Толық ақпарат:         gfss.kz;           gfss_; 

«ҚАЗАҚСТАНДАҒЫ 

Биыл Қазақстанда қызылша дерті өршіп тұр. 
Қызылшаның белгілері қандай? Адамға қалай жұғады? 
Қызылшаның емі бар ма? Не үшін вакцина алу қажет? 
Информбюро порталы осы және өзге де сұрақтарға 
жауап береді.

ҚЫЗЫЛША ҚАНДАЙ АУРУ?  Қызылша – вирусты 
инфекция, яғни инфекциялық жұқпалы ауру. Балалар 
арасында бұл дерт жиі кездеседі, әрі аса қауіпті инфекция 
саналады. Қызылша деп аталуының да өз мәні бар. Баланың 
ыстығы көтеріліп, денесін бөртпе басады. Қызамық пен 
қызылша аурулары балалар инфекциясы саналғанымен, 
оның жұғу көрсеткіші аса жоғары. Ауруға қарсы екпе 
алмаған адамның оны жұқтырып алуы әбден мүмкін.    

АУРУ БЕЛГІЛЕРІ ҚАНДАЙ? Аурудың негізгі белгілері: 
әлсіздік; дене қызуының көтерілуі; қабақтың ісінуі; бас 
ауруы; ұйқысыздық: жалпы мазасыздық; тамаққа тәбеті 
болмау; шырышты секрециясы бар күшті ринит; құрғақ 
жөтел; конъюктивит; 3-8 күнде денесіне бөртпе шыға 
бастау. 

АУРУ ҚАЛАЙ ЖҰҒАДЫ? Вирус ауа тамшылары арқылы 
сөйлескенде, жөтелгенде, түшкіргенде ауру адамның 
сілекейімен сыртқы ортаға тарайды. Төртінші күні көзі 
бөртіп ауырып жүрген адам инфекцияны таратушы көз деуге 
болады. Бесінші күннен бастап вирус адамға жұқпайды. 
Ауырып, жазылған адамда өмір бойы қызылшаға қарсы 
иммунитет сақталады. Кезінде қызылшамен ауырған 
әйелден туған бала үш айға дейін бұл ауруға шалдықпайды, 
өйткені сәбидің бойында анасынан берілген ауруға қарсы 
денелер, яғни антитела уақытша сақталады. Қызылшамен 
ауырмаған және оған қарсы вакцина алмаған адам кез 
келген жаста вирусты жұқтырып алуы мүмкін.

ҚЫЗЫЛШАНЫҢ ИНКУБАЦИЯЛЫҚ КЕЗЕҢІ ҚАНШАҒА 
СОЗЫЛАДЫ?

Ауру үш кезеңнен тұрады: катаральды, бөртпе кезеңі 
және пигментация кезеңі. Қызылшаның алғашқы белгілері 
аурудың катаральды кезеңінде көрінеді. Бұл кезең 
ұзаққа созылмайды, тек 3-5 күндей болады. Бұл кезеңде 
ұйқышылдық пен тез шаршау секілді аурудың алғашқы 
нақты белгілері пайда болады. Жөтел басталып, мұрыннан 
су ағуы мүмкін. Дене қызуы да аздап көтерілуі ықтимал. 
Бұл кезеңде көрінетін негізгі белгі – тістердің түбінде, 
ауызда ерекше бөртпелер пайда болады.Осы белгі ауруды 
ерте анықтап, баланы оқшаулауға көмектеседі. Ауру өршісе 
жөтел жиілейді, дене қызуы біртіндеп көтеріледі, тіпті 40 
градусқа жетуі мүмкін.Катарльды кезең бөртпе кезеңіне 
ауысады. Бұл кезеңде баланың денесінде қызылша бөртпесі 
көрінеді. Бірінші құлақтың артында, шаш өсетін бас терісінде 
пайда болады. Содан соң бетке, мойынға және кеудеге 
таралады. Екінші күні бөртпе иықтың, қолдың, арқаның, 
іштің терісінде көріне бастайды. Үшінші күні саусаққа 
шығады. Бөртпе кезеңі қызылшаның шегі деп есептеледі. 
Бұл кезеңде қызба айқын бола түседі, интоксикация мен 
катаральды белгілер күшейеді. Науқасты тексеру кезінде 
артериялық гипотензия, тахикардия, бронхит немесе 
трахеобронхит белгілері анықталады. Пигментация кезеңі. 
Бөртпе пайда болғаннан бастап 3-4 күн ішінде науқастың 
жағдайы жақсарады. Дене қызуы түседі, бөртпе жоғалады. 
Бөртпенің пигментациясы қалғанымен, уақыт өте келе ол 
да жоқ боп кетеді. Адам толық жазылғанша ұйқысы келіп, 
ашу қысып, шаршап жүруі мүмкін.

ҚЫЗЫЛША БЕЛГІЛЕРІ АНЫҚТАЛСА, НЕ ІСТЕУ ҚАЖЕТ? 
Ауру белгілері байқалса, сау адамдарға жұқтырмас үшін 
қарым-қатынасты дереу тоқтату керек. Мұндайда бірден 
емханаға барып, зертханалық сынамалары тапсырған 
жөн. Қорытындысына қарай диагнозды инфекционист-
дәрігерлер қояды. Ауру адам қан және зәр тапсырады. 
Дәрігер қажет деп тапса өзге де анализдерді тапсыруы 
мүмкін. Дәрігерлер қызылша анықталған науқаспен 
қарым-қатынаста болған адамдардың бәрін 21 күн бойы 
тексереді.  

АУРУДЫҢ САЛДАРЫ НЕГЕ ӘКЕЛУІ МҮМКІН? Қызылша 
вирусының алдын алмаса пневмония, энцефалит 
ауруларына шалдығу қаупі бар. Бұл дерттен менингит 
секілді әртүрлі асқынулар туындайды. Сол үшін дер кезінде 
дәрігерге қаралу қажет. Көбінесе қызылшамен 5 жасқа 
дейінгі балалар немесе 20 жастан асқандар ауырады. 
Оларда құлақ қуысы, мойын тұсы ауырады. Ал көзі 
ауыратындар қызылша жұқтырса, ауру асқынып соқыр 
болып қалуы мүмкін. Сондықтан учаскелік дәрігер ауруды 
жиі бақылап тұруға тиісті. 

ҚЫЗЫЛШАНЫ ҚАЛАЙ ЕМДЕЙДІ? Бұл жұқпалы ауруды 
арнайы емдеу тәсілі жоқ. Ауру жұқтырған науқас төсекте 
жатып, сұйықтықты көп ішуі керек. Дәрігер қызу түсіретін, 
мұрын бітелуіне және тамақ ауруына қарсы, қақырық 
түсіретін дәрілер мен витаминдер тағайындайды. Ауру 
асқынып кетсе ауруханаға жатқызылады.Баланың 
бөртпелерін ештеңемен майлаудың қажеті жоқ. Денесін 
бөлме температурасында сумен жуу жеткілікті. Жиі су 
ішкізіп, оңай қорытылатын, дәрумендерге бай тағам беру 
керек. Ал конъюнктивиттің алдын алу үшін көзді қайнаған 
жылы шайға малынған мақта тампонымен жуады. 
Антибиотиктер ауру асқынғанда ғана тағайындалады.

ҚЫЗЫЛШАНЫҢ ЕМІ БОЛМАСА, АУЫРМАС ҮШІН НЕ 
ІСТЕУ КЕРЕК?

Кез келген жұқпалы ауруды алдын алудың ең 
тиімді әдісі – екпе алу. Қызылшаға қарсы екпе бала бір 
жасқа толғаннан кейін үш айдың ішінде  ата-анасының 
рұқсатымен салынады. Одан соң алты жасында тағы 
салынады. Қазақстанда қызылша, қызамық және паротитке 
қарсы вакцина тегін. Вирус таралмас үшін бөлмені жиі 
желдетіп, ылғалды тазалау жұмыстарын жасап тұру қажет. 
Қызылша жұқтырған адамның үйіне, ауру өршіп тұрғанда 
адам көп жерлерге бармаған жөн. Ауа тамшылары арқылы 
жұғатындықтан халық көп шоғырланған орындарда маска 
киіп жүрген дұрыс. Мамандардың айтуынша, бұл дерттен 
өліп кету қаупі бар. Көбінесе вакцина алмаған адамдарда 
ауру ауыр өтеді. 

ВАКЦИНА АЛУ – 
ҚЫЗЫЛШАДАН 

САҚТАНУДЫҢ ЖАЛҒЫЗ 
АМАЛЫ

Қазақстан басқа елдерден қандай өлшемдер 
бойынша озық тұр? 2023 жылы Қазақстанның 
зейнетақы жүйесі алғаш рет халықаралық рейтинг 
- CFA институты мен Mercer Consulting халықаралық 
кәсіби консалтингтік компаниясының (Австралия) 
бірлескен зерттеу жобасы болып табылатын 
Mercer CFA институтының жаһандық зейнетақы 
индексіне (бұдан әрі - Индекс) енгізілді. Жан жақты 
талдау және бағалау нәтижелері бойынша еліміздің 
зейнетақы жүйесі осы рейтингте 20 орынға ие 
болды

Зейнетақы жүйелерін кешенді зерттеуден 
тұратын осы жыл сайынғы жаһандық зейнетақы 
рейтингіне ғалам халқының 64% өмір сүріп жатқан 
әлемнің 47 елі кірді.

Mercer жаһандық зейнетақы индексі 50 түрлі 
алғышартты қамтитын, "лайықтылық", "тұрақтылық" 
және "тұтастық" сияқты үш суб-индекске біріктірілген 
алдыңғы қатарлы елдердің зейнетақы жүйелерінің 
ондаған көрсеткіштерін талдайды. MСGPI рейтингі 
2009 жылдан бастап жарияланып келеді. 2023 жылы 
рейтингке енгізілген Қазақстан 64,9 балл жинап, 
"C+" бағасын алды. Дәл осындай баға алған Гонконг, 
АҚШ, БАӘ, Колумбия, Франция, Испания, Хорватия 
сияқты елдерден балл саны жағынан озық шықты.  
Есепке сәйкес, осы елдердің зейнетақы жүйелерінің 
күшті жақтары/қасиеттерімен қатар, ұзақ мерзімді 
тұрақтылық пен тиімділікке қол жеткізу үшін жоюы 
қажет кейбір кемшіліктері де бар.

Әр зейнетақы жүйесі жеке дара талданғанын 
ескерген Mercer CFA институты қазақстандық 
зейнетақы жүйесін одан әрі жетілдіру бойынша 
мынадай ұсыныстар жасады:

• Ең кедей қарт адамдарды/зейнеткерлерді 
қолдаудың ең төменгі деңгейін арттыру;

• Үй шаруашылықтарының зейнетақы 
жинақтарының деңгейін көтеруге ынталандыру:

• Зейнетақы жинақтарына қол жеткізуді шектеу 
арқылы зейнетке шығар алдындағы кезеңде 
жинақтардың шығыс ағынын қысқарту;

• Өмір сүру ұзақтығы ұлғайған сайын егде жастағы 
адамдардың жұмыс күшіне қатысу деңгейін арттыру;

• Зейнетақы жүйесіне қатысушылардың жылдық 
үзінді көшірмелерінде болжамды зейнетақы 
төлемдерін көрсету бойынша талаптарды енгізу.

Қол жеткізген нәтижеге сай, отандық зейнетақы 
жүйесінің MCGPI индексіндегі қорытынды бағасы 
суб-индекстік бағалаулардың үлес салмағы бойынша 
өлшенген нәтижелерін жинақтау жолымен алынған 
64,9 балды құрады. Дәлірек айтқанда:  

- зейнетақы жүйесі қамтамасыз ететін табыстың 
базалық (немесе қауіпсіз) деңгейін, сондай-ақ, орташа 
жалақының 50%-дан 150%-на дейінгі диапазондағы 
табыс деңгейі кезінде таза алмастыру коэффициентін 
ескеретін "лайықтылық" суб-индексі бойынша 
46,9 балл. Зейнетақыны есептеу мен төлеуге 
байланысты алты аспект ескерілді. "Лайықтылық" 
жалпы балдың 40% құрайды: Қазақстан, мысалы, 
Малайзия, Оңтүстік Африка және Түркиядан озып 
кетті. Айта кету керек, Қазақстанда ерікті зейнетақы 
жарналары мен инвестициялық кіріске салықтық 
жеңілдіктердің болуы, жұмыстан босатылған 
жағдайда салымшылардың зейнетақы жинақтарына 
құқықтарының сақталуы, инфляцияны ескере 
отырып және зейнетақы активтерін инвестициялау 
арқылы олардың ағымдағы құнының сақталуы және 
т. б. алғышарттар бойынша мықты ұстанымдар бар. 
Алайда ең төменгі базалық зейнетақының мөлшері, 
базалық зейнетақыны индекстеу және индекстеудің 
жүйелілігі, халықтың жинақ қаржысының деңгейі 
(оның ішінде зейнетақы), халықтың берешегі, 
зейнетақы жинақтарын өсіп келе жатқан активтерге 
инвестициялау мүмкіндігі және т. б. алғышарттар 
бойынша нығайтылуы қажет өте осал тұстары да бар; 

- қолданыстағы зейнетақы жүйесінің ұзақ мерзімді 
тұрақтылығын ескеретін "тұрақтылық" субиндексі 
бойынша 74,8 балл (үлес салмағының 35%: Қазақстан 
индексі Сингапур, Германия, АҚШ-тан және басқа да 
көптеген елдерден жоғары). 

Қазақстанның халықты зейнетақы жүйесімен қамту 
алғышарттары мен демографиялық көрсеткіштері 
(өмір сүру ұзақтығы) бойынша ұстанымдары мықты. 
Егде жастағы қызметкерлердің еңбек қызметін 
жалғастыра отырып, өздерінің зейнетақы жинақтарын 
алу мүмкіндігі оң бағаланды. Жақсартылу әлеуеті бар 
ұстанымдарға азаматтардың жинақ қаржысының 
деңгейін арттыру, оның ішінде қомақты зейнетақы 
жинақтарын қалыптастыру, 55 жастан асқан адамдар 
арасында халықты жұмыспен қамту деңгейін арттыру, 
зейнетақы жарналарының мөлшерлемелерін ұлғайту 
және т. б. жатады;

ҚАЗАҚСТАННЫҢ 
ЗЕЙНЕТАҚЫ  ЖҮЙЕСІ

- Жеке секторда жиі қолданылатын жинақтаушы 
жоспарларға баса назар аудара отырып, зейнетақы 
жүйесінің инфрақұрылымдық тұтастығын ескеретін 
"тұтастық" суб-индексі бойынша 80,0 балл (үлес 
салмағының 25%: мысалы, Швеция, Швейцария, 
Қытай және басқалар артта қалды). Қазақстанның 
зейнетақы қорларын реттеу, қадағалау және 
басқару деңгейі, жүйеге қатысушыларды бірқатар 
тәуекелдерден қорғау және коммуникациялар 
деңгейі бойынша мықты ұстанымдары бар.  

Осылайша, тұрақтылықтың субиндекстері (жалпы 
рейтингте 7-орын) және тұтастық (14-орын) барынша 
жоғары бағаланады. Қазақстандық зейнетақы 
жүйесінің осал тұсы лайықтылық субиндексі бойынша 
белгіленгендіктен оны нығайту қажет (47 орын 
арасынан 38-орын).

Зейнетақы жүйелеріне осы индикаторлар 
бойынша толық және объективті бағалау жүргізу үшін 
ЭЫДҰ, Дүниежүзілік банк, Халықаралық еңбек ұйымы, 
Economist Group зерттеу және талдау бөлімшесінің, 
т.б. ұйымдардың деректерін қамтитын ашық 
халықаралық көздерден алынған мәліметтердің 
пайдаланылғанын атап өтеміз.   

Жыл сайын жарияланатын Жаһандық зейнетақы 
индексі 2023 жылы әлемдегі зейнетақы жүйелерінің 
көпшілігі халықтың қартаюына, мемлекеттік қарыздың 
өсуіне және инфляцияның жоғары деңгейіне 
байланысты күйзеліске ұшырағанын атап өтті. Бұл 
мәселелер барлық дерлік зейнетақы жүйелеріне 
әсер етті, ал қарт адамдар зейнеткерлікке шыққаннан 
кейін де өздерінің жағдайын жасауы керек болды. 
"Біз енді тек әлеуметтік қамсыздандыруға немесе 
мемлекеттік зейнетақыға сене алмаймыз", - деді есеп 
авторларының бірі, Mercer аға серіктесі Дэвид Нокс 
(Мельбурн, Австралия).  

Сондай-ақ, 2023 жылғы рейтингте алдыңғы 
рейтингтерде болмаған ерекшеліктердің бар екенін 
атап өткіміз келеді. Дәлірек айтқанда, бұл жасанды 
интеллекттің әлемдік зейнетақы жүйелеріне әсеріне 
қатысты. Осылайша, зерттеушілердің пікірінше, 
жасанды интеллект зейнетақы жүйелерін, ең алдымен 
жинақтаушы жүйелерді өзгерту және жақсарту үшін 
шексіз әлеуетке ие.

"Жасанды интеллектті пайдалану ауқымының 
өсуі тиімді және негізделген шешім қабылдауға 
ықпал етеді, бұл инвестициялардың нақты 
кірістілігін арттыруға әкелуі мүмкін", - деді есептің 
авторы және Mercer-дің аға серіктесі Дэвид Нокс 
(Мельбурн, Австралия). Ол сондай-ақ, Қазақстанның 
жинақтаушы зейнетақы жүйесінің 25 жылдығына 
орайластырылған "Міндетті жинақтаушы және аралас 
зейнетақы жүйелерін дамыту келешегі" (28.09.2023 
ж.) атты жоғары деңгейдегі халықаралық дөңгелек 
үстелдің құрметті қонағы болды және "Әлемдегі үздік 
зейнетақы жүйелерінің сипаттамалары және олардың 
даму келешегі" атты баяндама жасады.

Жасанды интеллект тақырыбын жоғарыда аталған 
дөңгелек үстел шеңберінде тәуелсіз сарапшы Брайан 
Ли-Арчер (Канберра, Австралия) "Жасанды интеллект 
– зейнеткерлік және әлеуметтік қамсыздандыру үшін 
дос па, жау ма?" атты баяндамасында егжей-тегжейлі 
ашып, әріптесінің ой-пікірін дамытты: "Жасанды 
интеллект сияқты жетілдірілген технологиялар адам 
өмірінің барлық аспектілерін қамтитын көп өлшемді 
кешенді деректерді тереңірек талдауға мүмкіндік 
береді. Бұл технологиямен жұмыс істеуге болады 
және жұмыс істеу қажет. Жасанды интеллект біздің 
санамызды турбо режиміне ауыстыруға, әлеуметтік 
саясат саласындағы сарапшылар мен менеджерлердің 
мүмкіндіктерін арттыруға, туындаған мәселелерді 
терең зерттеуге, содан кейін оларды шешу үшін 
бірқатар бастамаларды әзірлеуге мүмкіндік береді".

«Қазақстанның зейнетақы жүйесі Mercer 
институтының CFA жаһандық зейнетақы рейтингіне 
енгізілді» тақырыбына түсірілген бейнесюжетті 
төмендегі сілтеме бойынша тамашалаңыздар:

https://youtu.be/N6KaaPIKL8k Жинақтаушы 
зей-нетақы жүйесі туралы қызықты әрі пайдалы 
ақпарат алу үшін БЖЗҚ ЕНПФ YouTube-арнасына 
жазылыңыздар.

«БЖЗҚ» АҚ-ның Баспасөз орталығы

8 желтоқсан, 2023 жыл

Жаңа жыл-көңілді және балалардың асыға күтетін  
мерекесі..  Бірақ мереке бұзылмауы үшін өрт қауіпсіздігі 
ережелерін мұқият сақтау қажет. Шыршаны бөлмеде 
еркін жүруге кедергі жасамайтын және жылыту 
батареяларынан алыс болатындай етіп орнату керек. 
Сіз шыршаны жанғыш ойыншықтармен және жанып 
тұрған шамдармен безендіре алмайсыз. Ағашқа электр 
гирляндасын іліп қоймас бұрын, оны қосу және тексеру 
қажет. Егер сіз күйдірілген оқшаулаудың иісін сезсеңіз 
немесе сымдардың қатты қызғанын немесе ерігенін 
байқасаңыз, мұндай гирлянданы қолдануға болмайды.

Жасанды шырша сатып алғанда да байқаңыз, 
оның отқа төзімді екеніне көз жеткізіңіз. Бұл туралы 
қоса берілген құжаттамада жазылуы тиіс. Қаптамада 
майшабақ отқа төзімді полиэтиленнен немесе 
пластиктен жасалғаны көрсетілуі керек. Сатушыдан 
гигиеналық сертификатты талап етіңіз. Ол өнімнің 
химиялық қауіпсіздігін куәландырады. Әйтпесе, барлық 
мерекелер улы заттармен тыныс алатынына кепілдік  
жоқ.

Шыршаны жылыту радиаторларынан, каминдерден 
және электр жылытқыштарынан алыс орнатыңыз. 
Шырша жүруге кедергі жасамауы керек және өткелдерді 
жауып тастамауы керек.

Шыршаны қабырғалардан кемінде 1 метр 
қашықтықта орналастыру ұсынылады. Шыршаның 
басынан төбеге дейін кем дегенде 1 метр болуы керек; 
ағашты тұрақты негізге қойыңыз; шыршаны бөлменің 
сыртына қоймаңыз. Егер ол жанса, өрт құтқару жолын 
кесіп тастайды.

Жарықтандыру құрылғысында кернеуі 12 В-қа 
дейінгі және қуаты 25 Вт-тан аспайтын шамдарды 
тізбектей қосатын төмендететін трансформаторларды 
немесе гирляндтарды  қолданыңыз.

Электр сымдарының оқшаулауында зақым болмауы 
керек; иллюминациялық ақаулықтың шамалы белгілері 
(сымдардың қызуы, шамдардың жыпылықтауы, ұшқын 
және т.б.) оны дереу өшіріңіз. Электр желісін сенімді 
сақтандырғышмен қамтамасыз ету керек.

Шыршаны қағаз ойыншықтармен және мақтамен 
безеңдірмеңіз. Ешбір жағдайда шыршаны шамдармен 
безеңдірмеңіз, үй – жайда фейерверк қолданбаңыз. 
Жаңа жыл кешінде балаларыңызға  жаңғыш 
материалдардан жасалған костюмдерді киіңдірмеңіз. 

СҚО,ТЖД -нің баспасөз қызметі.

Өз газеттерiңiз, сүйiктi басылымдарыңыз – «Тайынша таңына»   2024 жылға   жазылу жүріп 
жатқанын  назарларыңызға саламыз. Жүрегі Ұлтым деп соққан азаматтар мен жамағат, 
«Тайынша таңы» аудандық қоғамдық – саяси газеті әрбір қазақ отбасының төрінде тұрса,егемен 
еліміздің жаңалықтарын оқып, өз- пікірлеріңізді де жазып жатсаңыздар, еліміздің тарихы мен тілін 
құрметтегендеріңіз деп білемін. Тілді қоғамнан, әлеуметтік ортадан бөліп қарай алмайтынымыз 
белгілі. Бір өкініштісі, қоғамның, соның ішінде ұлты қазақ азаматтардың тарапынан мемлекеттік 
тілді қолдауға қатысты белсенділік көп байқала бермейді. Оның бірден бір дәлелі - газетке жазылу 
қарқыны өте төмен.Өкінішті- ақ. Еліміз егемендік жариялаған жылдары, тіпті сонау 1989 жылды 
алатын болсақ, «Тіл туралы» Заң қабылданып, бөркімізді аспанға аттық. Алайда уақыт өткен 
сайын қазақ тілінің қанаты кеңге жайылып, өз тұғырына тезірек қонады деп қуандық. 

Ауданда қазақ тіліндегі алғашқы газет жарық көрді. Ал, сол өз ана тілімізде шығатын газеттің 
бүгінгі таңдағы жазылу көрсеткішіне қарап, үмітіміз ақталмай қалды, тілімізге деген құрметіміз 
осы ма екен деп толғанысқа кенелесің. Құрметті «Тайынша таңы» газетінің  тұрақты оқырмандары! 
Сіздерге сенім артып, ана тілімізде шығатын газетті  қолдайды деген үміттеміз. 

Газетiмiзге 6 айға аудандық «Қазпошта» арқылы жазылуға болады.  
Сонымен бiрге редакцияның өзiнде де жазыла аласыздар.  
Газеттiң индексi – 65710. Мына тел.нөміріне хабарласыңыздар: 87006667419; 87013771170; 

Әлеуметтік медициналық сақтандыру 
қорында 2024 жылға арналған медициналық 
көмекті сатып алу рәсімдерінің басталғаны 
туралы хабарлады. Медициналық ұйымдар 
сатып алу веб-порталында жоспарланған 
көлемдерді орналастыруға өз өтінімдерін 
бере алады.

Әлеуметтік медициналық сақтандыру қоры 
2024 жылға арналған медициналық қызметтер 
көлемін орналастыру рәсімін жүргізеді. 
Көлемдерді бөлуге ТМККК және МӘМС жүйесі 
шеңберінде медициналық көмек көрсетуге 
үміткер денсаулық сақтау субъектілерінің 
ақпараттар базасына енгізілген медициналық 
ұйымдар қатыса алады.

2024 жылға екі пакетте де медициналық 
қызметтерді сатып алу жоспарында 2,8 трлн 
теңгеден астам, оның ішінде МӘМС бойынша 
– 1,2 трлн теңгеден астам қарастырылған. 2023 
жылы сатып алу жоспары 2,5 трлн теңгені құрады 
(алдағы жылы қаржыландыру 12%-ға өседі).
ТМККК және МӘМС жүйесі шеңберінде 2024 
жылға арналған қызметтердің жоспарланған 
көлеміне өтінімдерді қабылдау 2023 жылғы 1-4 
желтоқсаннан 11-12 желтоқсанға дейін жүзеге 
асырылады. 

Денсаулық сақтау субъектілері қызметтерді 
сатып алу веб-порталында жоспарланған 
көлемдерге келесі сілтеме арқылы өтінім бере 
алады: https://fms.ecc.kz/. Онда әр аймақ 
бойынша хабарландырулармен танысуға 
болады. 

Естеріңізге сала кетейік, мемлекеттік 
медициналық ұйымдармен бірге, жекеменшік 
клиникалар да медициналық қызмет көрсете 
алады. Ең бастысы олар ТМККК шеңберінде 
және МӘМС жүйесінде медициналық 
көмек көрсету бойынша денсаулық сақтау 
субъектілерінен көрсетілетін қызметтерді 
сатып алу қағидаларының 27-тармағында 
көрсетілген критерийлерге сәйкес келуі тиіс. 

Өтінімдерді қабылдау кезеңінен кейін 
комиссия мүшелері ұсынылған құжаттардың 
медициналық көмек көлемін орналастыруға 
рұқсат беру үшін талаптарға сәйкестігін он 
күн ішінде тексереді.Қорытындысы бойынша 
денсаулық сақтау субъектісінің көрсетілген 
талаптарға сәйкестігі/ сәйкес келмеуі 
хаттамасы жасалады. Өтінімдерді қабылдау 
кезеңінен кейін комиссия мүшелері ұсынылған 
құжаттардың рұқсат беру талаптарына 
сәйкестігін он күн ішінде тексереді. 

Қорытындысы бойынша денсаулық сақтау 
субъектісінің көрсетілген талаптарға сәйкестігі/ 
сәйкес келмеуі хаттамасы жасалады. Бұл ретте 
өтінімдері критерийлерге сәйкес келмейтін 
клиникаларға ескертулерді үш жұмыс күні 
ішінде жоюға мүмкіндік беріледі. Содан кейін 
өтінімдер қайта қаралып, комиссия көлемдерді 
бөледі. 

«Әлеуметтік медициналық сақтандыру 
қоры»   КЕАҚ СҚО бойынша филиалының 

баспасөз қызметі»

Облыс әкімінің орынбасары Рүстем Құрмановтың 
төрағалығымен  өрттің қауіпті кезеңінің қорытындысы 
бойынша кеңес өтті. Аталған шараға мемлекеттік 
мекемелер мен кәсіпорындардың басшылары, аудан 
әкімдерінің орынбасарлары және аудандық төтенше 
жағдайлар бөлімдерінің бастықтары қатысты.

Отырыста Рүстем Құрманов қауіпті кезеңде табиғи 
өрттердің алдын алу және орман алқаптары мен елді 
мекендерді тиісті қорғауды қамтамасыз етудегі міндеттер 
туралы баяндады. Облыстық төтенше жағдайлар 
департаментінің мемлекеттік өрт бақылау басқармасының 
бастығы, азаматтық қорғау подполковнигі Аслан Ахметжанов 
қатысушыларды табиғи өрттердің алдын алу жөніндегі іс-
шараларды орындау бойынша атқарылған жұмыс туралы 
баян-дады. Әсіресе лауазымды тұлғалардың алдын алу 
мәселесіне қатысты жұмысына ерекше тоқталды. Облыс 
аумағында қауіпті кезеңде 78 гектардан астам алқапта 27 
орман өрті болып, шамамен 15 млн. теңге залал келген. Үш 
дала өрті және астық алқабында бір оқыс оқиға тіркелді. 
Аслан Жасұланұлы өртке қарсы ерікті құрылымдар мен өрт 
сөндіру бекеттерінің жұмысы жайлы баяндады. Олардың 
күшімен 35 өрт және 86 тұтанған от сөндірілген. Сондай-

ақ қауіпті кезеңге дайындыққа 1223 техника және жеке 
құрамнан 2630-дан астам адам жұмылдырылған. Сондай-
ақ департамент жоспарға сәйкес алдын алу жұмыстарын 
жүргіз-ген.  

– Жалпы саны 318 адамнан тұратын 54 жедел 
мобильдік топ құрылды, 1400-ден астам рейдтік іс-
шара ұйымдастырылды. 189 кінәлі тұлға әкімшілік 
жауапкершілікке тартылды, оның ішінде 174 ескерту 
жасалып,  776 мың теңге сомасына 15 айыппұл салынды. 
Орманды алқаптарда өрттің алдын алу бойынша 13 
мыңнан астам іс-шара өткізілді, – деді Аслан Ахметжанов. 
Селекторлық режімде аудан әкімдері орынбасарларының 
есебін тыңдаған Рүстем Құрманов табиғи өрттердің алдын 
алу және оларды жедел жою жөніндегі жұмыстың тиімділігін 
арттыруға бағытталған бірқатар тапсырмалар берді. Атап 
айтқанда, өртке қарсы ерікті құрылымдарды нығайту, 
олардың дайындығын қамтамасыз ету, елді мекендерде 
өрт сөндіру бекеттерін құру қажеттігін атап өтті.

Асқар ЫСМАҒҰЛОВ,
облыстық төтенше жағдайлар 

департаменті мемлекеттік өрт бақылау                                                               
басқармасының бас маманы.

2024 жылдың 1-қаңтарынан бастап Қазақстан 
Республикасында жалпыға бірдей декларациялаудың 
ІІІ-кезеңі басталады, бұл кезеңде «Активтер 
мен міндеттемелер туралы» (250.00-нысанды) 
декларацияны заңды тұлғалардың басшылары, 
құрылтайшылары (қатысушылары) және жеке 
кәсіпкерлер, сондай-ақ олардың жұбайлары ұсынуға 
міндетті. 

Егер Сіз жоғарыда аталған тұлғалардың санатынан 
болсаңыз, бірақ кәсіпкерлік қызметті жүзеге 
асырмасаңыз немесе тоқтата тұрсаңыз онда Сізге 
заңды тұлғаның немесе дара кәсіпкердің орналасқан 
жері бойынша мемлекеттік кірістер органына 
қызметін тоқтату туралы салық өтінішін беруге 
кеңес береміз. Ол үшін жеке кәсіпкер немесе заңды 
тұлғаның басшысы екеніңізді, қызметін тоқтатқан 
немесе әрекетсіз салық төлеушілердің тізімінде 
екеніңізді мемлекеттік кірістер комитетінің интернет-
ресурсының электрондық сервистеріне келесі 
сілтемелер бойынша өтіп, тексере аласыз. www.kgd.
gov.kz: 

https://kgd.gov.kz/kk/services/taxpayer_search_
unreliable/list 

https://kgd.gov.kz/kk/services/taxpayer_search_
unreliable 

https://kgd.gov.kz/kk/services/taxpayer_search/
entrepreneur 

250.00-нысандағы салық есептілігін мемлекеттік 
кірістер органдарына 15-шілдеден кешіктірмей - 
қағаз түрінде, электронды түрде - 15-қыркүйектен 
кешіктірмей «Салық төлеушінің кабинеті» (cabinet.
salyk.kz) Web-қосымшасы немесе e-Salyq Аzamat, еGov 
mobile, Halyk мобильді қосымшалары арқылы ұсыну 
қажет. 2024 жылы 250.00-нысанды ұсынғаннан кейін, 
2025 жылдан бастап бұл тұлғалар жыл сайын кірістер 
мен мүлік туралы декларацияны (270.00-нысанда) 
ұсынуға тиіс екендігіне назар аударамыз. 

Декларацияны уақытылы ұсынбағаны үшін 
алғашында ескерту қарастырылған, ал бір жыл ішінде 
қайталап аталған заң бұзушылық жасалса - 15 АЕК 
мөлшерінде айыппұл салынады. Байланыс нөмірі: 
871536-21596

Тайынша ауданы бойынша                                                                            
Мемлекеттік кірістер басқармасы

2024 ЖЫЛҒА АРНАЛҒАН
 ҚЫЗМЕТ КӨРСЕТУ 

ӨТІНІМДЕРІ

АЛДЫН  АЛУ   МАҢЫЗДЫ

Гүл ЖАМАШҚЫЗЫ, Тайынша таңы

ӨРТ ҚАУІПСІЗДІГІН 
САҚТАҢЫЗ!

ЖАЛПЫҒА БІРДЕЙ                                              
ДЕКЛАРАЦИЯЛАУДЫҢ 3 - КЕЗЕҢІ

